
1972

Is-sena 1972, zmien il-Kappillan Dun Guzepp
Schembri, kienet sena mportanti hafna fl-istorja tal-
Ikona tal-Madonna tal-Melllieha, meqjuma ghal tant
mijiet ta’ snin fis-Santwarju taghha. Dik is-sena gie
deciz li ghandhom isiru tentattivi biex terga’ tinstab,
jew ahjar tinkixef, ix-xbieha l-antika tal-Madonna.

Kien maghruf li kien hemm xbieha ohra mpengija
taht mid-dokument miktub waqt il-Vista Pastorali
tal-Isqof Mons Tommaso Gargallo tal-1587. Waqt
din iz-zjara fil-Mellieha, dan I-Isqof kien ordna li
titpenga xbieha ohra fuq dik li kien hemm ghax ma
kinitx ghadha tidher sew ghall-hafna pellegrini li
kienu jzuru s-Santwarju dak iz-zmien.

Biex titnehha it-tpengija li x’aktarx saret ghall-
habta tal-1610, bi¢ca xoghol delikata hafna, tqabbad
ir-restawratur Samuel Bugeja li, wara hafna xoghol
ta’ pacenzja kbira u ta’ sogru kbir, irnexxilu jnehhi
hafna mix-xbieha li kienet impengija fuq l-ohra biex
seta’ jerga’ jgib ghad-dawl dik antika. Niftakru jghid
li kienet bi¢cca xoghol ta’ responsabbiltd enormi
u ghamel iljieli shah ma jistax jorqod minhabba
f’hekk. Meta kellu f’idejh 60 fil-mija tal-kwadru
kollu, waqaf, u rrestawrah ghax ma riedx jispi¢ca
b’inqas.

Mellichaj

L-ikbar problemi ghalih kienu Il-wic¢ tal-
Madonna, spec¢jalment qrib l-ghajn xellugija
taghha, parti minn wic¢ il-Bambin u l-parti vojta li
sab in-naha ta’ isfel. Dawn it-tliet partijiet tal-Ikona
kienu gew trattati hazin waqt attakk tal-furbani
nhar il-Hadd 6 ta’ Lulju 1614. Id-diversi daqqiet li
nghatw bix-xwabel mill-furbani fuq ix-Xbieha tal-
Madonna, l-iktar dawk fil-parti t’isfel, gew mimlija
b’kulur vjola, sinjal ¢ar li kienet parti mizjuda mir-
restawratur biex jaghmel il-kwadru iktar unit.

2016

Iz-zmien jghaddi u ma jistenna lil hadd. Minn
dakinhar sallum ghaddew 45 sena u I-Ikona tal-
Madonna rega’ kellha bzonn restawr ghax kienet
bdiet tiddeterjora sewwa. Tqabbdu restawraturi
mill-Atelier del Restauro, maghmul minn
konservazzjonisti Maltin u Taljani, li jispe¢jalizzaw
f’xoghol ta’ konservazzjoni ta’ xoghlijiet tal-
arti. L-ghan taghhom huwa li, b’tahlita ta’ taghrif
u esperjenza, jiksbu l-ahjar rizultati possibbli
biex ihallu wirt artistiku mprezzabbli ghal
generazzjonijiet futuri.

Wara xhur ta’ studju dwar il-kwalita tal-blat,
tal-kuluri u tal-ambjent ta’ madwar l-Ikona u ta’

hafna aspetti ohra marbuta mar-restawr, beda
x-xoghol biex tigi rrestawrata u ppreservata l-Ikona
antikissima u qaddisa tal-Madonna tal-Mellieha.

Hawn geghdin naraw kif tidher illum din 1-Ikona
wara tliet snin ta’ xoghol li sar b’hafna attenzjoni
u reqqa mir-restawraturi Maltin u Taljani. Din ix-
xbieha tal-epoka Siculo-Bizantina giet klassifikata
bhala wahda Hodegetria, jigifieri Dik li qed turi lil
Binha Gesti bhala t-Triq li ahna rridu nghaddu minna
biex finalment naslu ghand Alla. Dak is-sebgha
kemm kemm jidher taht ghonq il-Madonna huwa
indikattiv hafna tal-pozizzjoni tal-id li parzjalment
ged turi lil Gesii.

Inhoss li l-iktar haga mportanti huma dawk iz-
zewg kelmiet bil-Latin li hargu carissimi f’dan
I-ahhar intervent ta’ restawr, jigifieri t-taqsira MAT,
ghal Mater, Omm, li tidher fuq in-naha tax-xellug
meta thares lejn l-lIkona, u DEI, Alla, li tinsab
fuq in-naha I-ohra tal-lemin wara ras il-Madonna.
Flimkien jaghtuna dak l-isem tant sabih li bih hi
mzejna I-Madonna, dak li bil-Grieg huwa Teotokos,
jigifieri Omm Alla.

Illum ghandna I-ahhar verzjoni ta’ din ix-Xbieha
hekk enigmatika, li tant habbtet u ghadha thabbat
storici tal-arti. Fittixt fil-fond u fit-tul f*hafna sorsi

differenti li jitrattaw dwar l-ikoni tal-Madonna,
kemm Ortodossi Russi u Griegi u f’postijiet ohra
biex nara jirnexxilix insib wahda tixbahha, izda qatt
ma ltqajt ma’ xi haga simili.

Wara kollox, mhix il-pittura, ix-xbieha,
l-istampa, li taghmel is-Santwarju tal-Madonna
tal-Mellieha post qaddis, izda l-prezenza tal-Beata
Vergni Marija 1i tinhass meta wiehed jirfes mill-
bieb ’il gewwa. Hija dik ix-xi haga li tigbed lejha
tant u tant pellegrini li jigu minn kull parti tad-dinja
jitolbuha u jaqilghu I-grazzji li jehtiegu bla ma hadd
ikun jaf x’gara. Mirakli li jsehhu fis-silenzju tal-
mohh u tal-qalb ta’ eluf ta’ nies li jsibu s-serhan fil-
prezenza tal-Omm Hanina tal-Mellieha.

L-istorja ta’ din ix-Xbieha enigmatika ma
tieqafx hawn u konvint li ghad baqa’ aktar taghrif
x’jinstab dwarha. Hemm probabilta kbira li
I-patrijiet Agostinjani kienu prezenti fis-Santwarju
fis-Seklu 5 u 1-Bizantini kienu hawn Malta madwar
is-sena 800WK u possibilment jista’ jaghti 1-kaz li
hemm fdalijiet ta’ xbieha ohra aktar antika mpengija
aktar ’l isfel fuq il-blat mohbija wara l-artal. Forsi
z-zmien ghad jaghtina dawl aktar wiesa’ dwar il-
gedem tad-devozzjoni lejn il-Beata Ommna Marija
tal-Mellieha.

